Regjistri i kërkesave dhe përgjigjeve janar – dhjetor 2026

	Nr. Rendor
	Data e regjistrimit të kërkesës
	Objekti 
	Data e kthimit të përgjigjes 
	Statusi i kërkesës 
	Tarifa 

	1
	20.01.2026
	Me volitet,ne te drejte aksesi ne Gjykata ne kuader te drejte informimim meni 10 e vijues i Ligjit 78/2023(119/2014 ne update)te individit dhe aktoreve te tjera te drejtesise  ne sherbim te tij 

Nje kopjo formulari per Rekurs te vecante Administrative.

Mje kopjo formulari per te dhenat e kontaktit te perfaqesimit

Falemiderit,S. C.
	30.01.2026
	Në përgjigje të kërkesës suaj, dërguar në rrugë elektronike (e-mail) më datë 20.01.2026, e cila mban numrin rendor 1 sipas regjistrit të kërkesave dhe përgjigjeve dhe është protokolluar me nr. 368, dëshirojmë t’ju informojmë se informacionin e kërkuar do të mund ta gjeni të publikuar në faqen zyrtare ueb e Gjykatës së Lartë: www.gjykataelarte.gov.al, konkretisht link:  https://gjykataelarte.gov.al/sq/sherbimet-qe-ofrohen-nga-gjykata-e-larte dhe https://www.gjykataelarte.gov.al/sq/rregullat-e-gjykimit
	Nuk ka

	2
	10.02.2026
	Pranë Gjykatës së Lartë është depozituar dosja me nr. 969/…me paditës z. S. R dhe e paditur L. Zh. (V. D. ) dhe ZRPP Gjirokastër.

Në respektim të ligjit 119/2014 “Për të drejtën e informimit” kërkoj informacion në lidhje me faktin se a është shqyrtuar nga ana e Gjykatës së Lartë çështja gjyqësore paraqitur kësaj dosjeje.

Desha më tepër informacion se çfarë zhvillimi ka dosja në fakt me nr.969/…me paditës z. S. R dhe e paditur L. Zh. (V. D. ) dhe ZRPP Gjirokastër? 

L. Zh.
	12.02.2026
	Në përgjigje të kërkesës tuaj protokolluar me nr. 833, datë 10.02.2026, e cila mban numrin rendor 2 sipas regjistrit të kërkesave dhe përgjigjeve, ju informojmë se nga verifikimi i kryer në Sistemin Informatik të Menaxhimit të Çështjeve Gjyqësore (ICMIS) rezultoi se, pranë Gjykatës së Lartë është regjistruar çështja administrative nr. ...-00969-... regjistri themeltar, datë .... regjistrimi, me palë Paditës: S. R. dhe i Paditur: L. Zh. (V. D.), Zyra Vendore e Regjistrimit të Pasurive të Paluajtshme Gjirokastër, me objekt: "Korrigjimin e gabimit teknik në hartën kadastrale të pasurisë së paditësit në mbështetje të kontratës së shit-blerjes nr. ... rep., dhe nr. ... kol., datë ... si dhe të kontratës së pjesëtimit vullnetar nr. ... rep., dhe nr. ... kol., datë .... Detyrimin e ZVRPP Gjirokastër të bëjë korrigjimet e nevojshme në mbështetje të aktit të ekspertimit topografik.”, e cila është shqyrtuar në dhomë këshillimi nga Kolegji Administrativ i Gjykatës së Lartë në datë ... dhe për të cilën me vendimin nr. ...2518  është vendosur: “Prishjen e vendimit nr. ... datë ... të Gjykatës Administrative të Apelit dhe dërgimin e çështjes për rishqyrtim pranë kësaj gjykate me tjetër trup gjykues.”
Këtë informacion do të mund ta gjeni të publikuar dhe në faqen zyrtare ueb të Gjykatës së Lartë në adresën: www.gjykataelarte.gov.al
Dëshirojmë t’ju informojmë se, sapo vendimi si më sipër cituar të përfundohet do të publikohet i plotë në faqen zyrtare të Gjykatës së Lartë në adresën: www.gjykataelarte.gov.al, në rubrikën: Vendimet e gjykatës – Kërkim për vendime dhe me tej, për tërheqjen e tij në formën e kërkuar nga ligji, mund të paraqiteni pranë Drejtorisë së Administrimit Gjyqësor të kësaj gjykate çdo ditë nga e hëna në të premte në oraret 10:00 – 14:00.
	Nuk ka

	3
	13.02.2026
	Kërkesë nr. 977 prot., për informacion dhe sqarim mbi praktikën administrative të ndarjes së çështjeve dhe planifikimit të shqyrtimit gjyqësor. Kërkoj informacion mbi:

1. Renditjen e çështjes nr...-00011-...., në listën e shqyrtimit dhe kriteret e ndjekura për këtë rendite.

2. Bazën ligjore, rregullatore apo administrative mbi të cilën është vendosur përparësia në shqyrtimin  e kësaj çështjeje.

3. Nëse janë zbatuar kritere për trajtim me përparësi dhe, nëse po, cilat janë arsyet konkrete për aplikimin e tyre në këtë rast.

4. Informacion mbi aktet e brendshme, udhëzimet administrative apo rregulloret që përcaktojnë mënyrën e planifikimit dhe kalendarizimit të seancave gjyqësore.
Përfaqësuesi ligjor i D. P, Av. E. M.
	19.02.2026
	Në përgjigje të kërkesës tuaj protokolluar me nr. 977, datë 13.02.2026, e cila mban numrin rendor 3 sipas regjistrit të kërkesave dhe përgjigjeve, në cilësinë e përfaqësuesit me prokurë të posaçme të zj. D. P. (D. P.), ju informojmë se nga verifikimi i kryer në Sistemin Informatik të Menaxhimit të Çështjeve Gjyqësore (ICMIS) rezultoi se, pranë Gjykatës së Lartë është regjistruar çështja civile nr.....-00011-.... regjistri themeltar, datë .... regjistrimi, me palë Kërkues: M. D., M. D. dhe Person i tretë: Agjencia Shtetërore e Kadastrës Drejtoria Vendore Tirana Veri (Ish ZVRPP Tiranë), A. D., D. P., F. D., I. D., Shoqëria "Adria Entertainment" SHA (Ish Shoqëria "Apex-Al" SHA), T. D., me objekt: "Pezullimin e ekzekutimit të vendimit nr. ...., datë ....., të Gjykatës së Rrethit Gjyqësor Tiranë, lënë në fuqi me vendimin nr. ....., datë ....., të Gjykatës së Apelit, Juridiksioni i Përgjithshëm.”, e cila është shqyrtuar në dhomë këshillimi nga Kolegji Civil i Gjykatës së Lartë në datë ... dhe për të cilën me vendimin nr. ...-568 është vendosur: “Pranimin e kërkesës së palës kërkuese, znj. M. D. dhe z. M. D. Pezullimin e ekzekutimit të vendimit nr. ...., datë .... të Gjykatës së Rrethit Gjyqësor Tiranë, lënë në fuqi me vendimin nr. ...., datë .... të Gjykatës së Apelit të Juridiksionit të Përgjithshëm.”
Këtë informacion do të mund ta gjeni të publikuar dhe në faqen zyrtare ueb të Gjykatës së Lartë në adresën: www.gjykataelarte.gov.al
Për sa parashtruar në kërkesën tuaj, si dhe në vijim të sqarimit mbi praktikën administrative të ndarjes së çështjeve dhe planifikimit të shqyrtimit gjyqësor pranë Gjykatës së Lartë, ju informojmë si më poshtë:

Çështja nr. ....-00011-...., regjistri themeltar, me datë regjistrimi ...., nuk është çështje themeli (rekurs) por, kërkesë për pezullimin e ekzekutimit të vendimit. 

Në legjislacionin procedural civil është parashikuar shprehimisht forma dhe mënyra e paraqitjes së kërkesës për pezullimin e ekzekutimit të vendimit. Konkretisht, neni 479 i Kodi i Procedurës Civile përcakton në mënyrë shteruese rastet kur Gjykata e Lartë vendos pezullimin e ekzekutimit të vendimit, formën e paraqitjes së kërkesës, procedurën e shqyrtimit, afatet përkatëse, si dhe kriteret ligjore që duhen respektuar.

Lidhur me procedurën e ndarjes me short të çështjeve gjyqësore, përcaktimi i kritereve dhe rregullave të hollësishme për të gjitha nivelet e gjykatave në Republikën e Shqipërisë është bërë me vendimin nr. 554, datë 29.12.2022 të Këshillit të Lartë Gjyqësor.

Sipas pikës III të këtij vendimi, të titulluar “Procedurat dhe rregullat e ndarjes së çështjeve me short”, çështjet gjyqësore, me paraqitjen e tyre në gjykatë, regjistrohen menjëherë në sistemin elektronik të menaxhimit të çështjeve nga sekretaria gjyqësore, sipas kategorive përkatëse. Kryetari i Gjykatës merr masa për organizimin e ndarjes së çështjeve nëpërmjet shortit elektronik, duke përcaktuar orën e zhvillimit të kësaj procedure, e cila në Gjykatën e Lartë realizohet në orën 15:00, sipas njoftimit të afishuar në ambientet publike të institucionit.

Shorti elektronik cakton gjyqtarin e çështjes, i cili, sipas rastit, është kryetari i trupit gjykues ose gjyqtari relator, kur çështja shqyrtohet nga një trup gjykues. Tërësia e veprimeve të shortimit dokumentohet në sistemin elektronik të menaxhimit të çështjeve dhe bëhet pjesë përbërëse e dosjes gjyqësore.

Në zbatim të vendimit të sipërcituar, Kryetari i Gjykatës së Lartë ka nxjerrë urdhrin nr. 27, datë 10.02.2022 “Për disa masa organizative lidhur me hartimin dhe publikimin e listave të çështjeve për gjykim”, i cili është shfuqizuar me urdhrin nr. 78, datë 21.02.2025 “Për disa masa organizative lidhur me hartimin dhe publikimin e listave të çështjeve për gjykim”, të publikuar në faqen zyrtare të Gjykatës së Lartë.

Sa i përket shqyrtimit të çështjes, në respektim të nenit 482 të Kodit të Procedurës Civile, shqyrtimi në Gjykatën e Lartë, si rregull, zhvillohet mbi bazë dokumentesh në dhomë këshillimi (pa praninë e palëve). Gjyqtari relator i caktuar me short përcakton datën dhe orën e shqyrtimit në përputhje me rregullat ligjore të planifikimit të gjykimit.

Lidhur me çështjen sipërcituar, nga sekretaria e Gjykatës së Lartë është kryer shpallja e listës për shqyrtimin e kërkesës më datë 12.02.2026, ku përfshihet dita, ora dhe përbërja e trupit gjykues, listë kjo e afishuar si në ambientet e Gjykatës së Lartë, ashtu edhe në faqen zyrtare të saj.

Në lidhje me çështjet e paraqitura me rekurs në Gjykatën e Lartë, ato shqyrtohen sipas një radhe gjykimi, në përputhje me periudhën e regjistrimit të dosjes pranë sekretarisë gjyqësore. Aktualisht janë në proces shqyrtimi çështjet civile të regjistruara në vitin 2017, si dhe çështjet për të cilat Gjykata e Lartë procedon me procedurë të përshpejtuar.

Gjithashtu, nga verifikimet e kryera më datë 19.02.2026, ora 10:00, në Sistemin Informatik të Menaxhimit të Çështjeve Gjyqësore (ICMIS) të Gjykatës së Lartë, rezulton se nuk figuron e regjistruar çështje me rekurs në emër të shtetases D. P. (D. P.).

Në mbështetje të nenit 476 të Kodit të Procedurës Civile, titulluar “Depozitimi i rekursit” (ndryshuar me ligjin nr. 8812, datë 17.05.2001 dhe nr. 44/2021, datë 23.03.2021), pika 1 parashikon: “Rekursi depozitohet në sekretarinë e gjykatës që ka dhënë vendimin, brenda afatit 30-ditor nga dita e njoftimit që u është bërë palëve.” Për rrjedhojë, çdo interesim lidhur me depozitimin e rekursit duhet të drejtohet pranë gjykatës që ka dhënë vendimin objekt rekursi.
	Nuk ka

	4
	19.02.2026
	Në bazë të ligjit 119/2024 i ndryshuar, dhe referuar auditiveve të KLSH, kërkoj informacionet e mëposhtme:
1. Përse Gjykata e Lartë nuk ka dërguar në Agjencinë e Prokurimit Publik regjistrin e realizimit të prokurimeve të vogla, duke shmangur transparencën mbi mënyrën si shpenzon fondet e operatorëve?

2. Si shpjegohet që gjyqtarë me të njëjtin status kushtetues në Gjykatën e Lartë paguhen me nivele të ndryshme pagash, duke krijuar standarde të dyfishta brenda vetë institucionit të drejtësisë?
3. Përse institucioni më i lartë gjyqësor nuk ka një inventar të saktë të pasurive të tij, duke mos ditur saktësisht se çfarë zotëron dhe në çfarë gjendje janë asetet?

4. Pse fondet publike përdoren për blerje të vogla të copëzuara në vend që të planifikohen saktë, duke shkelur ligjin e prokurimit publik?

5. A ka funksionuar njësia e auditimit të brendshëm në Gjykatën e Lartë dhe nëse jo, kush garanton që fondet nuk po keqmenaxhohen? (Pyetje e deduktuar nga konteksti i përgjithshëm i mungesës së kontrolleve)
6. Pse nuk janë marrë masa për të arkëtuar detyrimet nga ish-punonjësit apo të tretët, duke lejuar parashkrimin e tyre dhe humbjen e parave të shtetit?

7. A ekziston një sistem efektiv për monitorimin e shpenzimeve të karburantit të automjeteve të gjykatës, apo këto shpenzime kalojnë pa asnjë filtër kontrolli? MCN
	24.02.2025
	Në vijim të kërkesës suaj për informacion, administruar në Gjykatën e Lartë me nr.1129 prot., datë 19.02.2026, dhe në mbështetje të ligjit nr. 119/2014 “Për të drejtën e informimit”, ju përcjellim përgjigjet si më poshtë:

 

1. Regjistri i realizimit të prokurimeve të vogla është përgatitur dhe përcjellë pranë Agjencisë së Prokurimit Publik në datën 9 janar 2026, me shkresën nr. 77 prot., në përmbushje të detyrimeve që burojnë nga legjislacioni për prokurimin publik dhe aktet nënligjore përkatëse. Gjykata e Lartë ka respektuar afatet dhe formatin e kërkuar për raportim, duke garantuar transparencë dhe gjurmueshmëri të procedurave të realizuara. Materialin e publikuar e gjeni në Programin e Transparencës - Informacion për procedurat e prokurimit/procedurat konkurruese të koncesionit/partneritetit publik privat - Regjistri i realizimeve të prokurimit publik (klikoni 2025) https://gjykataelarte.gov.al/sq/informacion-per-procedurat-e-prokurimitprocedurat-konkurruese-te-koncesionitpartneritetit-publik-privat
 

2. Lidhur me çështjen e niveleve të pagave, ju bëjmë me dije se kjo çështje është trajtuar në mënyrë të posaçme në Vendimin nr. 893 (999), datë 05.04.2024, i cili përcakton qartësisht bazën ligjore dhe elementët përbërës të trajtimit financiar. Për transparencë dhe informim të plotë, kopje e këtij vendimi e gjeni bashkëlidhur, në shkresën e cila do t'ju dërgohet edhe në rrugë postare.  Çdo trajtim tjetër financiar realizohet në përputhje me kuadrin kushtetues dhe ligjor në fuqi.

 

3. Gjykata e Lartë disponon një inventar të saktë dhe të dokumentuar të pasurive në administrim. Institucioni mban një regjistër të posaçëm për menaxhimin e aktiveve, i cili përditësohet dhe verifikohet rregullisht, në mënyrë periodike, kryesisht çdo vit, në përputhje me rregullat e menaxhimit financiar publik dhe kontrollit të brendshëm. Procesi i inventarizimit realizohet për të garantuar pasqyrim të saktë të gjendjes së aseteve dhe përgjegjshmëri në administrimin e tyre.

 

4. Në lidhje me pretendimin për blerje të vogla të copëzuara apo të paplanifikuara, ju lutemi të na saktësoni rastet konkrete apo periudhën kohore të cilës i referoheni, në mënyrë që të mund të kryejmë verifikimet përkatëse dhe t’ju vëmë në dispozicion informacion të plotë dhe të dokumentuar. Çdo procedurë blerjeje realizohet mbi bazën e nevojave të institucionit dhe planifikimit buxhetor vjetor.

 

5. Auditimi i brendshëm i sistemit gjyqësor është i atashuar pranë Këshillit të Lartë Gjyqësor dhe kryhet në përputhje me planin dhe programin e miratuar prej këtij institucioni. Gjykata e Lartë i nënshtrohet këtyre proceseve audituese sipas planifikimit përkatës. Raporti më i fundit i auditimit është i publikuar në faqen zyrtare, në rubrikën “Programi i Transparencës”, në zbatim të parimit të transparencës institucionale. Shiko Programin e Transparenës - Mekanizmat kontrollues dhe monitorues që veprojnë mbi Gjykatën e Lartë - Raporte monitorimi/auditimi (klikoni 2025) https://gjykata-media.s3.eu-central-1.amazonaws.com/Raporti_perfundimtar_i_auditit_cb9c6a969d.pdf
 

6. Gjatë periudhës së fundit nuk kemi pasur raste të detyrimeve të papërmbushura nga ish-punonjës apo të tretë. Në çdo rast të mëparshëm kur kanë ekzistuar situata të tilla, janë ndjekur dhe zbatuar me korrektësi procedurat administrative dhe ligjore përkatëse, me qëllim mbrojtjen e interesave financiare të institucionit dhe të shtetit.

 

7. Sistemi i monitorimit dhe administrimit të shpenzimeve të karburantit rregullohet nga Vendimi i Këshillit të Gjykatës nr. 55/1, datë 27.10.2021, i cili përcakton rregulla dhe procedura të qarta për përdorimin dhe kontrollin e mjeteve zyrtare. Për transparencë, kopje e këtij vendimi po ju vendoset bashkëlidhur. 
	Nuk ka

	5
	24.02.2026
	Instituti i Studimeve Politike (ISP),  në kuadër të projektit “Promovimi i Llogaridhënies së Zyrtarëve të Zgjedhur 2025 – 2027” (mbështetur nga NED), po monitoron transparencen dhe standardet procedurale të proceseve të emërtimit/zgjedhjes së zyrtarëve të lartë. Në këtë kuadër, bazuar në Ligjin nr. 119/2014 “, Për të Drejtën e Informimit”, kërkojmë vënien në dispozicion të informacionit të mëposhtëm, lidhur me funksionimin administrativ dhe organizativ të gjykatës suaj:

- Organika e miratuar e gjykatës dhe numri i gjyqtarëve të parashikuar;

- Numri aktual i gjyqtarëve në detyrë;

- Numri i vendeve vakante dhe data e krijimit të secilës vakantë;

- Shkaqet e vakancave (p.sh. përfundim mandati, dorëheqje, shkarkim, rivlerësim kalimtar, masa administrative);

Nëse, gjatë periudhës 01.09.22025 – në vijim, janë marrë masa administrative (pezullim nga detyra, largim nga sistemi, përfundim mandati ose mosvazhdim ushtrimi funksioni) ndaj gjyqtarëve, si pasojë e:

- Proceseve të rivlerësimit kalimtar;

- zbatimit të Ligjit nr. 138/2015.

Për secilin rast (nëse ka), kërkojmë informacion vetëm mbi:

· funksionin;

· llojin e masës administrative;

· datën e vendimit;

· organin kompetent vendimmarrës.

Sqarojmë se nuk kërkohet informacion mbi çështje gjyqësore konkrete apo hetime penale, J. B. – Instituti i Studimeve Politike (ISP)
	25.02.2026
	Në përgjigje të kërkesës suaj për informacion, ju bëjmë me dije si vijon:

Struktura dhe organizimi i Gjykatës së Lartë janë të publikuara në faqen zyrtare, në linkun vijues:
https://www.gjykataelarte.gov.al/sq/struktura-dhe-klasifikimi
Numri i përgjithshëm i gjyqtarëve të Gjykatës së Lartë është 19. Aktualisht, një prej gjyqtarëve ushtron funksionin e anëtarit të Këshillit të Lartë Gjyqësor.

Sa i takon pyetjeve lidhur me:

· numrin e vendeve vakante dhe datën e krijimit të secilës vakancë, ju bëjmë me dije se aktualisht Gjykata e Lartë ka dy vende vakante, pas mbarimit të mandatit të gjyqtarëve Darjel Sina (https://gjykata-media.s3.eu-central-1.amazonaws.com/Vendim_nr_2_date_20_11_2024_6cecadf8c8.PDF) dhe Asim Vokshi (https://gjykata-media.s3.eu-central-1.amazonaws.com/5923_33656567e5.PDF)

· shkaqet e vakancave i gjeni në linqet bashkëlidhur si më sipër.

Ju bëjmë me dije se, gjatë periudhës 01.09.2025 – në vijim, nuk janë marrë masa administrative (pezullim nga detyra, largim nga sistemi, përfundim mandati ose mos vazhdim ushtrimi funksioni) ndaj gjyqtarëve të Gjykatës së Lartë, si pasojë e: proceseve të rivlerësimit kalimtar apo zbatimit të Ligjit nr. 138/2015. Gjithashtu, ju sqarojmë se organi kompetent për emërimin, statusin dhe marrjen e masave ndaj gjyqtarëve të Gjykatës së Lartë është Këshilli i Lartë Gjyqësor. Për rrjedhojë, lutemi t’i drejtoheni këtij institucioni, për informacione të kësaj natyre.

Duke ju falënderuar për bashkëpunimin, mbetemi në dispozicion për çdo informacion tjetër që lidhet me kompetencat e Gjykatës së Lartë.
	Nuk ka

	6
	06.03.2026
	Kërkesë nr. 1529 prot., për akses në informacion mbi vendimmarrje gjyqësore që lidhen me çështje të të drejtave dhe mosdiskriminimit të personave LGBTI, për periudhën janar 2020 – shkurt 2026, D. N. – Aleanca kundër Diskriminimit LGBT
	10.03.2026
	Në përgjigje të kërkesës tuaj nr. 19 prot., datë 05.03.2026, protokolluar me tonën nr. 1529, datë 06.03.2026, dëshirojmë t’ju informojmë se aktualisht, kërkimi i çështjeve të regjistruara nëpërmjet Sistemit Informatik të Menaxhimit të Çështjeve Gjyqësore (ICMIS) në Gjykatën e Lartë, mund të realizohet vetëm përmes numrit të çështjes, numrit të vendimit dhe/ose palëve ndërgjyqësore, dhe jo përmes objektit të kërkimit.

Për sa më sipër, dëshirojmë t’ju informojmë se aktualisht, mund të kryeni kërkime për çështje të natyrës civile, penale dhe administrative në faqen zyrtare të Gjykatës së Lartë www.gjykataelarte.gov.al, duke ndjekur hapat si më poshtë:
·    Në rubrikën: Çështje të ardhura – do t’ju shfaqet një tabelë që kërkon plotësimin e disa të dhënave por për kërkimin tuaj, ju fillimisht në leximin:  Kategoria e çështjes – duhet të përzgjidhni njërën prej tyre, p.sh.: – Civile dhe poshtë saj në leximin: Baza ligjore – plotësojeni atë duke vendosur një nga nenet që keni interes kërkimi (p.sh. 647/a) dhe më pas duhet të klikoni mbi leximin Kërko. 
Poshtë saj do t’ju shfaqen të gjitha çështjet e asaj kategorie me të dhënat përkatëse, si numri i çështjes, palët ndërgjyqëse, objekti, relatori etj., si dhe vendimi gjyqësor bashkëlidhur për çështjet e përfunduara.

Për një kërkim më të detajuar, mund të plotësoni edhe opsionin në krye të tabelës që ka të bëjë me datën e regjistrimit në Gjykatën e Lartë, por kërkimi nuk duhet të bëhet për një periudhë më të gjatë se një javore, p.sh.: 05.05.2025 – 09.05.2025.

Vendimet e plota të Gjykatës së Lartë janë të qasshme në faqen zyrtare të saj: www.gjykataelarte.gov.al, në disa forma, duke përfshirë:

Në rubrikën: Kërkim për vendime, ku plotësohet vetëm njëra nga fushat e kërkimit, si për shembull: numri i vendimit, numri i çështjes etj. (link: https://app.gjykataelarte.gov.al/kerko-vendimet)

· Buletinet periodike që analizojnë sistematikisht jurisprudencën e Gjykatës së Lartë, të cilat mund të konsultohen në:  (link: https://www.gjykataelarte.gov.al/sq/lajme/buletini)
· Në rubrikën: Vendimet (link: https://www.gjykataelarte.gov.al/sq/vendimet-e-gjykates), do të mund të gjeni të publikuara:

·     vendimet unifikuese të Kolegjeve të Bashkuara të Gjykatës së Lartë (link: https://www.gjykataelarte.gov.al/sq/vendime-unifikuese-ne-vite), 
·     vendimet njësuese të Kolegjeve të Gjykatës së Lartë, (link: https://www.gjykataelarte.gov.al/sq/vendime-per-njesiminndryshimin-e-praktikes-gjyqesore), si dhe 

·     vendime ndër vite në leximin: Vendime Përfundimtare (link: https://www.gjykataelarte.gov.al/sq/vendime-perfundimtare) ose leximin: Vendimet 1999 – 2019 (link: https://www.gjykataelarte.gov.al/sq/vendimet-e-gjykates/vendimet-1999-2019)

· Në rubrikën JUDIX -  https://judix.gjykataelarte.gov.al/, ku mund të regjistroheni dhe të kërkoni vendime sipas opsioneve që do t’ju shfaqen pas regjistrimit.

Në vazhdim, ju informojmë se ne po punojmë për mundësinë e zgjerimit të kërkimit edhe nëpërmjet bazës ligjore dhe/ose fjalëve kyçe, një realizim që do të bëhet në një kohë të afërt.

Nëse ju nevojitet ndihmë për përdorimin e faqes zyrtare të Gjykatës së Lartë ose për orientime të mëtejshme, mund të kontaktoni me ne në çdo moment gjatë orarit zyrtar, nga e hëna deri të premten, duke jua mundësuar atë.
	Nuk ka

	23.04.2026
	Në bazë të ligjit 119/2014 i ndryshuar, si dhe referuar çështjes penale me nr.....-00341-... akti të regjistruar pranë GJL, e cila ishte planifikuar për t’u shqyrtuar në dhomë këshillimi që në vitin 2025 dhe nga të dhënat e publikuara në faqen tuaj rezulton se dhoma e fundit e këshillimit e zhvilluar në datën ....2026 është shtyrë për shkak të heqjes dorë të një anëtari të trupës gjykuese, dhe e cila ka patur relator z. Ilir Panda, ndërkohë që aktualisht ka z. Sandër Simoni, kërkoj informacion dhe dokumentacionet e mëposhtme:
1. Kopje të kërkesave për heqje dorë/përjashtim si dhe vendimet përkatëse të pranimit ose jo të këtyre kërkesave.
2. Emrat e anëtarëve aktualë të trupës gjyqësore.

3. Informacion për datën që do të zhvillohet dhoma e rradhës duke pasur parasysh faktin që Kolegji Penal ka planifikuar çështjet për gjykim deri në datën 16.07.2026 dhe kjo çështje nuk rezulton e publikuar në faqen e internetit.

4. Kopje të procesverbaleve të secilës dhomë këshillimi dhe/ose informacion për arsyet e shtyrjes së secilës dhomë.

Theksojmë se çështja e mësipërme mban një rëndësi të veçantë për opinionin publik dhe se informacioni i kërkuar prej jush është tepër i vlefshëm për punën tonë. 
Emisioni Xhadat, MCN TV
	24.04.2026
	Në përgjigje të kërkesës suaj për informacion, protokolluar pranë Gjykatës së Lartë me nr. 2513 prot. datë 23.04.2026, lidhur me çështjen penale me nr. ....-00341-...., ju bëjmë me dije si vijon:

Ju saktësojmë se relatori i çështjes penale me nr. akti ...-00341-... është gjyqtari Genti Shala, referuar shortit elektronik të datës .....2026. Informacioni mbi të dhënat e çështjes, përfshirë relatorin, gjendet në faqen zyrtare të Gjykatës së Lartë në adresën www.gjykataelarte.gov.al, në rubrikën “Çështje të Ardhura”, duke kërkuar sipas numrit të çështjes ose palëve ndërgjyqëse.

1. Kërkesat për heqje dorë janë shqyrtuar në përputhje me legjislacionin në fuqi. Më konkretisht N. 15 e vijues i Kodit të Procedurës Penale, Seksioni II - Rastet e papajtueshmërisë me funksionin e gjyqtarit në gjyq. Në këtë kuadër, ju bëjmë me dije se janë marrë vendimet e Kryetarit të Gjykatës së Lartë nr. 41 prot., datë 06.02.2026 dhe nr. 141 prot., datë 10.04.2026, për pranimin e kërkesave për heqje dorë për gjyqtarët Ilir Panda dhe Sokol Binaj. Për sa i përket dokumentacionit të plotë (kërkesat dhe aktet përkatëse), ato janë pjesë e akteve individuale të gjyqtarit dhe akteve të brendshme të procesit gjyqësor dhe në zbatim të legjislacionit procedural përkatës, nuk janë akte publike dhe nuk mund t’ju vihet në dispozicion, për shkak të kufizimeve që lidhen me mbarëvajtjen e procesit gjyqësor.

2. Aktualisht, trupa gjyqësore përbëhet nga gjyqtarët Genti Shala (relator), Sandër Simoni dhe Albana Boksi. Ju bëjmë me dije se gjyqtarja Albana Boksi i është drejtuar Kryetarit të Gjykatës së Lartë me kërkesë për heqje dorë nga gjykimi i çështjes dhe pritet vendimmarrja.
3. Çështja penale nuk ka ende një datë të përcaktuar për shqyrtim. Planifikimi do të publikohet në faqen zyrtare të Gjykatës së Lartë sapo të caktohet.

4. Duke qenë se procesi zhvillohet në Dhomë Këshillimi, pa praninë e palëve, të gjitha aktet që dalin prej saj, janë pjesë e dosjes së gjykimit dhe nuk bëhen publike, përveç vendimeve gjyqësore.

Ndërkohë, lidhur me ecurinë e deritanishme të çështjes, ju informojmë se:

Çështja është planifikuar për shqyrtim në dhomë këshillimi në datë .....2025; (https://gjykataelarte.gov.al/sq/per-shqyrtim-ne-dhome-keshillimi-penale; fq. 3). Palët janë njoftuar nominalisht  për datën e shqyrtimit të çështjes në dhomë këshillimi nëpërmjet postës elektronike.

Në datë .....2025 është vendosur shtyrja e shqyrtimit për në datë .....2026; (https://gjykataelarte.gov.al/sq/lajme/publiku/informacion-i-ceshtjeve-penale-date-.....2025)

Në datë ....2026 është vendosur shtyrja për një datë tjetër; (https://gjykataelarte.gov.al/sq/lajme/publiku/informacion-i-ceshtjeve-penale-date-....2026)

Në datë ....2026 është njoftuar shtyrja për në datë ....2026; (https://gjykataelarte.gov.al/sq/lajme/publiku/informacion-i-ceshtjeve-penale-date-....2026)

Në datë ...2026 është vendosur shtyrja për në datë ....2026; (https://gjykataelarte.gov.al/sq/lajme/publiku/informacion-i-ceshtjeve-penale-date-....2026)

 Në datë ...2026 është vendosur shtyrja për një datë tjetër; (https://gjykataelarte.gov.al/sq/lajme/publiku/informacion-i-ceshtjeve-penale-date-.....2026)

 Për çdo sqarim të mëtejshëm, mbetemi në dispozicionin tuaj.
	Nuk ka

	18.06.2026
	Në cilësinë e përfaqësueses ligjore të paditësit z. S. C., bazuar në Ligjin nr. 119/2014 "Për të Drejtën e Informimit", ju drejtohemi me kërkesën për informacion lidhur me ecurinë e arsyetimit të vendimit të dhënë në çështjen:

· Nr. Çështjes: ….-00510-…
· Palë paditëse: S. C., R. N. dhe A. N.
· Palë e paditur: Agjencia e Trajtimit të Pronave dhe të tjerë

· Gjykata: Gjykata Administrative e Apelit Tiranë

· Relator: z. Gentian Medja

· Data e seancës/ shpalljes: …..2026

Nga ana e paditësit është paraqitur kërkesë për arsyetimin e vendimit, por deri në këtë moment nuk kemi marrë informacion nëse vendimi është arsyetuar dhe depozituar pranë sekretarisë gjyqësore.

Duke pasur parasysh se z. S. C. është 86 vjeç, si dhe nevojën për ushtrimin në kohë të të drejtave procedurale që burojnë nga ligji, lutemi të na informoni:

1. Nëse vendimi i dhënë në datën ....2026 është arsyetuar;

2. Datën e depozitimit të vendimit të arsyetuar pranë sekretarisë gjyqësore;

3. Nëse vendimi është vënë ose është në proces vënieje në dispozicion të palëve.

Duke ju falënderuar për bashkëpunimin dhe në respekt të parimit të transparencës administrative, mbetemi në pritje të përgjigjes suaj.
Me respekt, E. H.
Avokate, Përfaqësuese ligjore e z. S. C., R. N., A. N.
 
	22.06.2026
	Në përgjigje të kërkesës suaj të dërguar nëpërmjet postës elektronike (e-mail), e protokolluar me nr. 3718, më datë 19.06.2026, në cilësinë e përfaqësueses së z. S. C., ju informojmë se, nga verifikimi i kryer nga Drejtoria e Administrimit Gjyqësor, rezulton se vendimi datës ….2026, që  i përket çështjes administrative nr. ..-00510-…, është arsyetuar dhe i është dorëzuar sekretarisë gjyqësore më datë 12.06.2026. Aktualisht, ai ndodhet në proces nënshkrimi.

Pasi të përfundojë procesi i nënshkrimit, vendimi i sipërcituar do të publikohet i plotë në faqen zyrtare të Gjykatës së Lartë, në adresën: www.gjykataelarte.gov.al, në rubrikën: Vendimet e gjykatës – Kërkim për vendime.

Ky vendim do t’u komunikohet palëve ndërgjyqëse/përfaqësuesve të tyre ligjorë nga sekretaria gjyqësore, nëpërmjet adresës elektronike (e-mail), nëse një adresë e tillë është depozituar në dosjen gjyqësore.

Gjithashtu, për tërheqjen fizike të vendimit gjyqësor në formën e parashikuar nga ligji,  mund të paraqiteni pranë Drejtorisë së Administrimit Gjyqësor të kësaj gjykate çdo ditë pune, nga e hëna deri të premten, në orarin 10:00 – 14:00.
	Nuk ka



